
 <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասի, <<Բարձրագույն և հետբուհական մասնագիտական կրթության մասին>> ՀՀ օրենքի 6-րդ հոդվածի 4-րդ մասի, 21-րդ հոդվածի 1-ին մասի 12-րդ կետի  համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2006 թվականի հուլիսի 27-ի <<Հայաստանի Հանրապետության բարձրագույն ուսումնական հաստատություններում ուսանողական նպաստ և պետական կրթաթոշակ տալու կարգը հաստատելու, Հայաստանի Հանրապետության կառավարության 2005 թվականի սեպտեմբերի 8-ի N 1986-Ն և 2005 թվականի սեպտեմբերի 15-ի N 2114-Ն որոշումներն ուժը կորցրած ճանաչելու մասին>> N 1183-Ն որոշմամբ հաստատված հավելվածում կատարել հետևյալ լրացումները և փոփոխությունը.
1) 2-րդ կետից հետո լրացնել նոր 2.1, 2.2 և 2.3 կետեր հետևյալ բովանդակությամբ.

<<2.1 Պետությունն ուսանողական նպաստի ձևով ուսման վճարի մասնակի փոխհատուցում տրամադրում է  յուրաքանչյուր տարի ՀՀ կրթության և գիտության նախարարության կողմից սահմանված ուսանողի միջին որակական գնահատականի նվազագույն շեմը հաղթահարած և  ընտանիքների անապահովության գնահատման համակարգում հաշվառված ՀՀ կառավարության կողմից յուրաքանչյուր տարի սահմանվող  անապահովության սահմանային միավորից բարձր միավորներ ունեցող հետևյալ խմբերին.

ա) մինչև 5 միավորով բարձր անապահովության միավոր ունեցող ընտանիքի անդամ հանդիսացող ուսանողներին` ուսման վճարի 50 տոկոսի չափով.

բ) 5-ից 10 միավորով բարձր անապահովության միավոր ունեցող ընտանիքի անդամ հանդիսացող ուսանողներին` ուսման վճարի 60 տոկոսի չափով.

գ) 10-ից 15 միավորով բարձր անապահովության միավոր ունեցող ընտանիքի անդամ հանդիսացող ուսանողներին` ուսման վճարի 70 տոկոսի չափով.

դ) 15-ից 20 միավորով բարձր անապահովության միավոր ունեցող ընտանիքի անդամ հանդիսացող ուսանողներին` ուսման վճարի 80 տոկոսի չափով.

ե) 20-ից բարձր անապահովության միավոր ունեցող ընտանիքի անդամ հանդիսացող ուսանողներին` ուսման վճարի 100 տոկոսի չափով:

2.2 Ուսանողի միջին որակական գնահատականի նվազագույն շեմը յուրաքանչյուր տարի սահմանում է Հայաստանի Հանրապետության կրթության և գիտության նախարարությունը:

2.3 Պետության կողմից ուսանողական նպաստի ձևով ուսման վճարի մասնակի փոխհատուցում ստանալու համար ուսանողը իր ընտանիքի անապահովության միավորի վերաբերյալ սոցիալական ծառայություններ տրամադրող տարածքային մարմնի տրամադրած տեղեկանքը յուրաքանչյուր տարի բուհին է ներկայացնում մինչև տվյալ տարվա սեպտեմբերի 10-ը>>:

2) 5-րդ կետի ա) ենթակետը շարադրել հետևյալ խմբագրությամբ.

«ա) սոցիալապես անապահով (ընտանիքների անապահովության գնահատման համակարգում հաշվառված անապահովության 0 միավորից բարձր միավոր ունեցող ընտանիքների) ուսանողներին` բուհի կողմից սահմանված կարգով.»: 
2. Սույն որոշումն ուժի մեջ է մտնում 2013 թվականի սեպտեմբերի 1-ից: 
ՀԻՄՆԱՎՈՐՈՒՄ
Հայաստանի Հանրապետության կառավարության «2006 թվականի հուլիսի 27-ի 

N 1183-Ն որոշման մեջ լրացումներ  և փոփոխություն կատարելու մասին» 
որոշման նախագծի ընդունման 

1. Անհրաժեշտությունը

Ուսանողների ֆինանսական աջակցության մեխանիզմների մշակումը բխում է ՀՀ կառավարության 2011 թվականի հունիսի 30-ի «Հայաստանի Հանրապետության բարձրագույն կրթության ֆինանսավորման ռազմավարությունը հաստատելու մաuին» N 25 արձանագրային և  ՀՀ կառավարության 2012 թվականի հունիսի 18-ի «Հայաստանի Հանրապետության կառավարության ծրագրի մասին» N 730-Ա որոշումների պահանջներից:

Բարձրագույն կրթության բարեփոխումների հիմնական ուղղություններից մեկը ֆինանսավորման համակարգի բարեփոխումը և ուսանողների ֆինանսական աջակցության  համակարգի բարելավումն է: 

ՀՀ բարձրագույն կրթության ֆինանսավորման ռազմավարության համաձայն նախատեսվում է առաջադիմության վրա հիմնված բարձրագույն կրթության համակարգում ընդգրկված ուսանողների ֆինանսավորման ձևին զուգահեռ ներդնել  նաև ֆինանսավորման այնպիսի  համակարգ, որում հաշվի է առնվում ուսանողների կարիքավորության աստիճանը։ 
Բարձրագույն կրթության համակարգի բարփոխումներն իրականացվում են նաև Բոլոնիայի գործընթացի` Եվրոպական բարձրագույն կրթական տարածքի ստեղծման համատեքստում: Եթե մինչև 2010թ.-ը Բոլոնիայի գործըն​թացի հիմնական նպատակը Եվրոպական բարձրագույն կրթական տարածքի ստեղծումն էր, ապա ԵԲԿՏ աշխատանքային ծրագիրը 2010թ.-ից ներառում է մի շարք առաջնահերթ ուղղություններ, որոնցից է սոցիալական ուղղվածությունը, որը ենթադրում է.

· Ի նպաստ որակյալ կրթության ստեղծել հավասար հնարավորություններ սոցիալական տարբեր, անբավարար ներկայացված խմբերի համար:
· Վերացնել խոչընդոտները, սոցիալական տարբեր խմբերի համար ստեղծել անհրաժեշտ կրթական միջավայր և համապատասխան տնտեսական պայմաններ` բարձրագույն կրթության հնարավորություններից անարգել օգտվելու համար:

· Սահմանել չափելի թիրախներ` բարձրագույն կրթության ծրագրերում ընդհանուր ներգրավածության և անբավարար չափով ներկայացված սոցիալական խմբերի մասնակցության ցուցանիշների բարելավման համար:
Հարկ է նշել, որ Հայաստանի Հանրապետությունում ներկայումս գործող ուսանողների աջակցությունը հիմնականում պայմանավորված է ուսանողների առաջադիմությամբ և պարունակում է կարիքավորության և սոցիալապես խոցելիության վրա հիմնված ֆինանսավորման լծակներ։  Ուսանողների ֆինանսական աջակցության համակարգի աջակցության ծրագրերից է սոցիալապես խոցելի ուսանողների առանձին խմբերին անվճար ուսում ստանալու արտոնության տրամադրումը։ 

Որոշման նախագծում ներկայացված փոփոխությունների ընդունմամբ պետությունը նույնպես կցուցաբերի որոշակի ֆինանսական աջակցություն որոշ տարակարգերի ուսանողներին` ուսման վարձի զեղչեր տրամադրելու միջոցով: Այդ տարակարգերից են սոցիալապես անապահով ընտանիքների (ընտանիքների անապահովության սահմանային միավորից բարձր միավոր ունեցող ընտանիքների) ուսանողները: Այդ կապի առկայությունը շատ կարևոր է այն պատճառով, որ այն թույլ է տալիս օգտագործել Հայաստանի Հանրապետությունում արդեն իսկ գործող ընտանիքների ֆինանսական խոցելիության գնահատման մեխանիզմը` ուսանողների ֆինանսական կարիքների մեծությունը որոշելու համար։ Դա բխում է  ՀՀ կառավարության 2012 թվականի հունիսի 18-ի <<Հայաստանի Հանրապետություն կառավարության ծրագրի մասին>> հմ. 730-Ա որոշման դրույթներից, մասնավորապես կետ 3.2.3-ում նշված պահանջից, այն է. <<…Կրթությունը հասանելի դարձնելու նպատակով անվճար կրթություն է ապահովվելու սոցիալապես անապահով խավերի համար (ներառյալ բարձրագույն կրթությունը)>>, ինչպես նաև համահունչ է ուսանողների ֆինանսական աջակցության զարգացած համակարգ ունեցող երկրների փորձին։

ՀՀ բարձրագույն ուսումնական հաստատություններում ուսանողական նպաստ եվ պետական կրթաթոշակ տալու կարգում փոփոխության և լրացումների կատարումն ուղղված է ֆինանսական բարեփոխումների  իրականացմանը, այն է.  մեկ ուսումնական տարվա քննությունների և ստուգարքների արդյունքներով պետությունն ուսանողական նպաստի ձևով ուսման վճարի մասնակի փոխհատուցում կտրամադրի այն ուսանողներին, ովքեր հաղթահարել են  ՀՀ կրթության և գիտության նախարարության կողմից սահմանած ուսանողի միջին որակական գնահատականի (ՄՈԳ) նվազագույն շեմը,  որոնց ընտանիքները հաշվառված են անապահովության գնահատման համակարգում (ՀՀ կառավարության կողմից յուրաքանչյուր տարի սահմանվող անապահովության սահմանային միավոր):

<<2006 թվականի հուլիսի 27-ի N 1183-Ն որոշման մեջ լրացումներ կատարելու մասին» որոշման նախագծի ներկայացումը պայմանավորված է այն հանգամանքով, <<ՀՀ բարձրագույն ուսումնական հաստատություններում ուսանողական նպաստ և պետական կրթաթոշակ տալու>> կարգը հանդիսանում է ուսանողի ֆինանսական աջակցության միջոց, այն ուսանողական նպաստների տրամադրման հարցում բազային է և համընդհանուր, ուստի նոր կարգ հաստատելու անհրաժեշտություն չկա: 
Հարկ է նշել, որ ընտանիքների անապահովության գնահատման համակարգում հաշվառված և պետության կողմից ուսանողական նպաստի ձևով ուսման վճարի մասնակի փոխհատուցում ստացող ուսանողների քանակը հաշվարկվել է. 2013թ.` ընդամենը` 1000 ուսանող, 2014թ.` ընդամենը 1500 ուսանող, 2015թ.` ընդամենը` 2500 ուսանող:
ՀՀ պետական բյուջեից անհրաժեշտ ֆինանսավորումը կկազմի` 2013թ-90913.7 հազար դրամ, 2014թ.-407706.0 հազար դրամ և  2015թ.-72945.7 հազար դրամ:
Սույն որոշման նախագծով ապահովվում է ՀՀ կառավարության 2011 թվականի հունիսի 30-ի N 25 արձանագրային որոշմամբ հաստատված հավելված 2-ի 5-րդ կետի և ՀՀ կառավարության 2012 թվականի գործունեության ծրագրի միջոցառումների ցանկի 74-րդ կետի կատարումը:
2. Ընթացիկ իրավիճակը և խնդիրները

Հայաստանում, ինչպես և բազմաթիվ այլ երկրներում, բարձրագույն կրթության ծառայությունների մատչելիությունն անհավասար է։ Ցածր եկամուտ ունեցող ընտանիքներից ու գյուղական բնակավայրերից ուսանողների բարձրագույն կրթություն ստանալու հնարավորությունները շատ ավելի սահմանափակ են, քան առավել բարեկեցիկ ու քաղաքաբնակ ընտանիքների երեխաներինը։ 

         Չնայած այն հանգամանքին, որ վերջին տասնամյակում բարձրագույն կրթության ընդգրկվածությունը Հայաստանում զգալիորեն աճել է (գրեթե 50%-ով) հասնելով մոտ 30%-ի, այն դեռևս ցածր է միջին եվրոպական ցուցանիշից: Արևմտյան Եվրոպայի երկրներում բարձրագույն կրթության մեջ ընդհանուր ընդգրկման ցուցանիշը կազմում է 45%-ից 50%, իսկ Շվեդիայում և Նորվեգիայում այն կազմում է 65%: 

              Հայաստանում կարևոր հիմնախնդիր է նաև բարձրագույն կրթության մատ​չե​լիությունը հասարակության տարբեր խավերի համար: Ուսում​նասիրությունները ցույց են տվել, որ 2009թ.-ին ՀՀ բուհերի ուսանողների միայն 6.9%-ն են ներկայացել որպես ամենացածր եկամտային խմբում ընդգրկված ընտանիքի անդամներ, մինչդեռ ուսանողների 32%-ը ամենաբարձր եկամտային խմբի ընտանիքներից են:  Այսպիսով, բարձրագույն կրթության մեջ ընդհանուր ընդգրկվածության աճը և մատչելիության ապահովումը կարևոր մարտահրավեր է, ինչը նաև ԵԲԿՏ-ի նոր տասնամյակի գործողությունների ծրագրի հիմնական ուղություններից (սոցիալական)  մեկն է: 

3. Տվյալ բնագավառում իրականացվող քաղաքականությունը

      Գործող քաղաքականության փոփոխություն չի նախատեսվում: Իրականացվող քաղաքականությունը Եվրոպայի բարձրագույն կրթության միասնական տարածքի բարեփոխումներին համահունչ բարձրագույն կրթության ֆինանսավորման ռազմավարության  բարեփոխումների  իրականացումն է:
4. Կարգավորման նպատակը և բնույթը

        Բարձրագույն կրթության  ֆինանսավորման նոր քաղաքականության մշակում` պետության և բուհերի կողմից ուսանողական նպաստի ձևով ուսման վճարի լրիվ կամ մասնակի փոխհատուցման գործընթացի կանոնակարգում:
5. Նախագծի մշակման գործընթացում ներգրավված ինստիտուտները և անձինք

      ՀՀ կրթության և գիտության նախարարություն, «Կրթական ծրագրերի կենտրոն» ծրագրերի իրականացման գրասենյակ: 

6. Ակնկալվող արդյունքը

      Որոշման նախագծի ընդունմամբ կապահովվի բարձրագույն կրթության մատչելիությունը` ուսանողների աջակցության և ընտանիքների անապահովության գնահատման համակարգերի միջոցով: Այն ուղղված կլինի Հայաստանի Հանրապետության կառավարության ստանձնած մի շարք պարտավորությունների իրականացմանը, որոնցից են բարձրագույն կրթության ընդգրկվածության մեծացումը, սոցիալական տարբեր խմբերի համար հավասար մատչելիության ապահովումը, բարձրագույն կրթության մեջ ընդհանուր ընդգրկվածության բարձրացումը, սոցիալապես խոցելի և ուսանողների առանձին խմբերին անվճար կրթություն ստանալու արտոնության տրամադրումը և այլն:
ՏԵՂԵԿԱՆՔ
Հայաստանի Հանրապետության կառավարության «2006 թվականի հուլիսի 27-ի N 1183-Ն որոշման մեջ լրացումներ և փոփոխություն կատարելու մասին» որոշման նախագծի ընդունման դեպքում պետական բյուջեում ծախսերի և եկամուտների ավելացման կամ նվազեցման բացակայության մասին
Հայաստանի Հանրապետության կառավարության «2006 թվականի հուլիսի 27-ի N 1183-Ն որոշման մեջ լրացումներ և փոփոխություն կատարելու մասին» որոշման նախագծի ընդունման դեպքում ակնկալվում է պետական բյուջեի ծախսերի ավելացում: 
Ընտանիքների անապահովության գնահատման համակարգում հաշվառված ուսանողների թվի և գումարի հաշվարկը ներկայացված է ստորև բերված աղյուսակներում.
2013 թ.
	Անապահովության միավորը
	Ուսանողների թիվը
	2013-2015թ.թ.ՄԺԾԾ-ով մեկ ուսանողի համար նախատեսված գումարը (դրամ)
	Զեղչի տոկոսը
	Տարեկան 

գումարը (դրամ)

	30.01-35.00 միավոր ունեցող
	295
	424500
	50
	62613750

	35.01-40.00 միավոր ունեցող
	265
	424500
	60
	67495500

	40.01-45.00 միավոր ունեցող
	220
	424500
	70
	65373000

	45.01-50.00 միավոր ունեցող
	190
	424500
	80
	64524000

	50.01 և ավելի  միավոր ունեցող
	30
	424500
	100
	12735000

	Ընդամենը
	1000
	
	
	272741250


2013 թվականի սեպտեմբեր-դեկտեմբեր ամիսների համար ֆինանսավորման չափը կկազմի 90913.7 հազար դրամ:
2014 թ.

	Անապահովության միավորը
	Ուսանողների թիվը
	2013-2015թ.թ. ՄԺԾԾ-ով մեկ ուսանողի համար նախատեսված գումարը (դրամ)
	Զեղչի տոկոսը
	Տարեկան գումարը (դրամ)

	30.01-35.00 միավոր ունեցող
	441
	543600
	50
	119863800

	35.01-40.00 միավոր ունեցող
	397
	543600
	60
	129485520

	40.01-45.00 միավոր ունեցող
	330
	543600
	70
	125571600

	45.01-50.00 միավոր ունեցող
	287
	543600
	80
	124810560

	50.01 և ավելի  միավոր ունեցող
	45
	543600
	100
	24462000

	Ընդամենը
	1500
	
	
	524193480


2014 թվականին ֆինանսավորման չափը կկազմի 407706.0 հազար դրամ (1000 ուսանողի համար գումարը հաշվարկված է տարեկան կտրվածքով, որը կկազմի` 349462.3 հազար դրամ, իսկ 500 ուսանողի համար` սեպտեմբեր-դեկտեմբեր ամիսների համար` 58243.7 հազար դրամ):
2015 թ.

	Անապահովության միավորը
	Ուսանողների թիվը
	2013-2015թ.թ. ՄԺԾԾ-ով մեկ ուսանողի համար նախատեսված գումարը (դրամ)
	Զեղչի տոկոսը
	Տարեկան

գումարը (դրամ)

	30.01-35.00 միավոր ունեցող
	735
	619200
	50
	227556000

	35.01-40.00 միավոր ունեցող
	662
	619200
	60
	245946240

	40.01-45.00 միավոր ունեցող
	551
	619200
	70
	238825440

	45.01-50.00 միավոր ունեցող
	478
	619200
	80
	236782080

	50.01 և ավելի  միավոր ունեցող
	74
	619200
	100
	45820800

	Ընդամենը
	2500
	
	
	994930560


2015 թվականին ֆինանսավորման չափը կկազմի 729615.7 հազար դրամ (1500 ուսանողի համար գումարը հաշվարկված է տարեկան կտրվածքով, որը կկազմի` 596958.3 հազար դրամ, իսկ 1000 ուսանողի համար` սեպտեմբեր-դեկտեմբեր ամիսների համար` 13267.4 հազար դրամ):

	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (№-րդ) տարի

 2012 թ.
	Հաջորդող 3 տարիները 

	
	
	№ +1 

2013 թ.
	№ +2 

2014 թ.
	№ +3 

2015 թ.

	
	Ըստ № -րդ տարվա պետական բյուջեի  


	Փոփոխությունը №-րդ տարվա պետական բյուջեի  համեմատ
	Փոփոխությունն ընթացիկ տարվա համեմատ (№) 
	Փոփոխությունն ընթացիկ տարվա համեմատ (№) 
	Փոփոխությունն ընթացիկ տարվա համեմատ (№) 

	1 
	2 
	3 
	4 
	5 
	6 

	1.Եկամուտներ
	
	
	
	
	

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	
	
	
	
	

	2.1. պետական բյուջեի ծախսեր
	-
	-
	90913.7
	407706.0
	729615.7

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	
	
	
	
	


ՏԵՂԵԿԱՆՔ

Հայաստանի Հանրապետության կառավարության «2006 թվականի հուլիսի 27-ի N 1183-Ն որոշման մեջ լրացումներ  և փոփոխություն կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության մասին

Հայաստանի Հանրապետության կառավարության «2006 թվականի հուլիսի 27-ի N 1183-Ն որոշման մեջ լրացումներ և փոփոխություն կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

Տեղեկանք

Հայաստանի Հանրապետության կառավարության «2006 թվականի հուլիսի 27-ի N 1183-Ն որոշման մեջ լրացումներ  և փոփոխություն կատարելու մասին» որոշման նախագծի որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	 
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարության 30.07.2012թ. հմ. 1/4.3-2/9937-12 գրություն 

ՀՀ ֆինանսների նախարարության 06.08.2012թ. հմ. 1/4.3-2/10244-12 գրություն
	Նախագիծը հանել շրջանառությունից, քանի որ այն կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, որը նախատեսված չէ ՀՀ 2013-2015 թվականների պետական միջնաժամկետ ծախսերի ծրագրով: 

Նախագծի  բյուջետային բնագավառում կարգա-վորման ազդեցության գնահատման վերաբերյալ եզրակացություն տալու նպատակով  անհրաժեշտ է այն ներկայացնել ՀՀ կառա-վարության 05.04.2012թ. նիստի N 13-րդ արձանա-գրության 1-ին կետով հաստատված` “Իրավական ակտերի նախագծերի մշակման մեթոդական ցուցումներ” Հավելվածի 14.4-րդ կետի պահանջներին համապատասխան, հաշ-վարկներով հիմնավորված տեղեկանքի առկայության պայմաններում:

Համաձայն ներկայացված  տեղեկանքի` 2013-2015 թվականներին լրացուցիչ միջոցների պահանջը կկազմի, համապատաս-խանաբար` 90913.7, 407822.5, 728289.2 հազար դրամ, (բացակայում են հիմնավորված հաշվարկները):

Առաջարկում են Նախագծում ավելացնել նոր դրույթ` վերոնշված ծախսերը ՀՀ 2013-2015 թվականների պետական միջնաժամկետ ծախսային ծրագրով ՀՀ կրթության և գիտության նախարարությանը` բուհերի գծով նախատեսված ընդհանուր հատկացումների շրջանակներում, կատարելու վերաբերյալ:


	Առաջարկությունն ընդունելի չէ:Ուսանողների ֆինանսական աջակցության մեխանիզմների մշակումը բխում է ՀՀ կառավարության 2011 թվականի հունիսի 30-ի «ՀՀ բարձրագույն կրթության ֆինանսավորման ռազմավարությունը հաստա-տելու մաuին» N 25 արձանա-գրային և ՀՀ կառավարության 2012 թվականի հունիսի 18-ի «ՀՀ կառավարության ծրագրի մասին» N 730-Ա որոշումների պահանջներից, ինչպես նաև Բոլոնիայի գործընթացի Եվրո-պական բարձրագույն կրթական տարածքի աշխատանքային ծրագրից, որը ներառում է մի շարք առաջնահերթ ուղղություններ, որոնցից է` սոցիալական ուղղվածությունը: Որոշման նախագծում ներկայացված փոփոխություն-ների ընդունմամբ կցուցաբերվի որոշակի ֆինանսական աջակ-ցություն սոցիալապես անապա-հով ընտանիքների (ընտանիք-ների անապահովության սահմանային միավորից բարձր միավոր ունեցող ընտանիքների) ուսանողներին` ուսման վարձի զեղչեր տրամադրելու միջոցով:

Դիտողությունն ընդունվել է: Նախագիծը լրամշակվել  և սահմանված կարգով ուղարկվել է ՀՀ  ֆինանսների նախարարության կարծիքին:

Դիտողությունն ընդունվել է:
Նախագծում ներկայացվել է ՀՀ պետական բյուջեից անհրաժեշտ ֆինանսավորման, ընտանիքների անապահովության գնահատման համակարգում հաշվառված ուսանողների թվի և գումարի հաշվարկները` 2013-2015 թվականների համար:

Նախագծում նոր դրույթ չի ավելացվել, քանի որ միջնաժամկետ ծախսերի ծրագրով նման միջոցներ նախատեսված չեն:
	 Որոշման նախագիծը մնացել է անփոփոխ

Որոշման նախա-գծում կատարվել է համապատաս-խան փոփոխություն:

Որոշման նախա-գծում կատարվել է համապատաս-խան փոփոխություն
Որոշման նախագիծը մնացել է անփոփոխ



	ՀՀ աշխատանքի եվ սոցիալական հարցերի նախարարության ս/թ հուլիսի 20-ի ԱԱ/ԹԱ-3-2/5101-12) գրություն
	Նախագծի 1-ին կետի 2)-րդ ենթակետը շարադրել հետևյալ կերպ.

2) Որոշման հավելվածի 5-րդ կետի ա)ենթակետը շարադրել հետևյալ խմբագրությամբ.

«ա) սոցիալապես
 անապա-

հով (ընտանիքների անա-պահովության գնահատման համակարգում հաշվառված անապահովության 0 միավորից բարձր միավոր ունեցող ընտանիքների) ուսանողներին`սահմանված կարգով.» :

	 Առաջարկն ընդունվել է
	Կատարվել են համապատաս-խան փոփոխու-թյուններ:



	ՀՀ արդարադատության նախարարության 17.08.2012թ. հմ. 02/5024-12 գրություն
	Նախագծի 1-ին կետում անհրաժեշտ է նշել ՀՀ կառավարության 2006 թվականի հուլիսի 27-ի թիվ 1183-Ն որոշման լրիվ անվանումը` նկատի ունենալով «Իրավական ակտերի մասին» ՀՀ օրենքի 39-րդ հոդվածի 4-րդ և 43-րդ հոդվածի 1-ին մասերի պահանջները:
Նախագիծն անհրաժեշտ է համապատասխանեցնել սույն եզրակացության 7-րդ կետում նշված օրենսդրական տեխնիկայի պահանջներին:

	Դիտողությունն ընդունվել է:
Նախագիծը համապատասխա-նեցվել է «Իրավական ակտերի մասին» ՀՀ օրենքի 39-րդ հոդվածի 4-րդ և 43-րդ հոդվածի 1-ին մասերի պահանջներին:

	Նախագծում կատարվել է համապատաս-խան փոփոխություն:
























































































































































